Settimana d’aggiornamento

Som anda ‘na setimana el mes passa
A un convegn per i pret d’'ona certa eta.

Bel el sit, bona la cusina e anca la compagnia
De veghen assé per cascia via ogni malinconia
Gh’é sta temp per fa i noster devozion

E scolta ‘na quai conferenza coi so discussion.

Ma l'ultim di on geriatra, on gran profesoron,
Per un’ora bona el m’ha tegnu ‘na gran concion
Per cuntam su tut'i malan che a la nostra eta
Me salten adoss e me conscen de sbat la.

Mi som anda a scoltal cont on certo interess
Ma, v’el ‘sicuri, som ‘gnu foera smorfia e depress
Con la voeia de dig a quel gran profesoron :
“Scusa, né, ma ti te se goardet mai in del spec ?,,

